Hivonikkot: “Inuit maniliogotikhait, Inulikinik ovalo elitkohilikinik eliogaktok Nunataagotikot Angigotikot”

NR 04-38 ARC INUIN – Kilamik Tohaktitakhak 

Okioktaktok Ehivgioktaoyuk Onipkak Tohaktitakhak  
(Novepa 8, 2004 -- Iqaluit, Nunavut)     Nunavut Tunngavik Inc. (NTI) 1st Toklik-Hivoliokti   James Eetoolook nammagiyait okoa elittogiyaoyut Okioktaktok Hilanga Allangoliktok Ehivgioktaoyuk tohaktitakhak oblomi Iceland-mi Okoa Okioktaktolikiot Meetiktinit.  
Ataotimot okoa havakaktot kafit 300  ahinikmiot ayoitot okoalo Kablonangogitot ehivigiokta hila hitamani okioni, ona Ehivgioknia hila allangoliktok onnalikhoni Okioktaktok, tamat hamna hila onnaligami ovalo hikkinik mahaktigiok kayumikhiok Okioktaktomi.  
“Amigaitoni okioni hajja, Enikniotivut okakpaliktot ovaptingnot elihimaliktamingnik Inuit Kaoyimayatokangit hilagok allangoktiliktok.  Ovagut Eniknivut elihimaliktat nunaktik emmatlo nunaptingni hila allangoktok onnalikhoni.  Ona naonaitok kablonat ayoitot elihimaliktat hamna inuit elihimalikmatjuk," okaktok Eetoolook. 

Emailiyuk , hamna Ehivgioktaonik okaohikaktok emagok kanogilitjutiliktok hila allangoligami mihiknakhiyuk ona Okioktaktok ovalo naonaikhoni hila kanogilitpaliayuk naonakhilikhoni, ona hila onnaligami kayumikhiok kilami hamani Okioktaktomi, ovalo hikkot kilamik mahaktitik-tolikotik mighivaliayut taggiot hikkoit ova kanogilitjutinialiitot Nunavutmi taggiokmiotanot ovalo ehoilakotinialiktot  Inuit aolakveenot.  Hamalo, allangootiliktok Okioktaktop nunami naovak-tonik ovalo hogaat homokpaliayutlo allatkiit, ovalo hikkokyoak nunap ataani mahaktitiktoliktok Okioktaktomot kanogonaknakhiok nunami ovalo inukakninot taggiomiotanot.   

“Hapkoa allangoliktot naonakhitilikot Inuknot kanok inulgamiknot kengoliptingnot okaotaoyami elitkohimingnik elihimayaitnik hogaanik, hila allangoktok, inuyami ovalo aolaagiami hivoganakhiliktok nunami taggiomilo.  Ona elitkohivut nunaptingni hivoganakhiliktot okiotoami.  Hamna elitaknakhiyuk inukaknit inuvaknigit hajja ovalo nikkitlo niggivagavut hivitohiliktot, kilamik kanogonaknakhiyut," okakta.  
Hamna Ehivgioknik nalonaigotiok ovalo elihimanakhiok okaotaolikto kablonat ayoitot meetikmata Iceland-mi tatja pinniaknikmi.  
Eetoolook okaktait nalonaiktok okoa NTI’s Okiok Enikmat Katimakyoaktot, talvani piggiaktitiot hilagok allangoliktok elittogiyat.  Elihimaligamiko hila allangoliktok ehoigotivaliayuk Inuit angoniakpakniitnot elitkohinggitnot ovani Nunavutmi Nunataagotini Angigotini, nonggo-tinialigahogiyat Inuit inuhiitanganot nikkainoto, ovalo inuyami kanogonaknakhiok Inuit inuheenot.  
NTI hamalo kaffinik hilat allangolikmata katimapkailotik ovalo onipkaklonk hilamik allangoliktomik ovani 2001 Eniknigit Meetikmata ovani Hila Allangoliktok meetiota Ikaluktutiami, pikatigivlogit Nunani Inuit Katimayiit eliogaiyut Nunavutmi Inuit Hilamot Maligakhamot, ovalo elaoyut Okioktaktomit ehivgioktit havakhangokhogit oalikmi Ayoitot ovalo Inuit Kaoyimayatokangit.  
Hamalo, NTI ekayuktait pitkovlogit havaktot Inuit Tapigiitkoni Kanatami (ITK) ova Inuit Okioktaktomiot Meetiotat (ICC) okaotigiyat kanatmai ahinikmiotlo ehomagiyat ovalo kanogonaktat hila allangolikmat Inuit Kanatamiot Nunat Okioktaktok. NTI pikatiginiagait ITK okoalo ICC kanogitonik oktutikhai, aghokiyai Kavamatokat Kanatmai Ehivgioknik elihimalogo hila allangoliktok havaotikha akia kanoktot elilogo ehivgiogotikhak hilalmot .    

